
AVI SOU ELEKSYON ESPESYAL  
POU AMANNMAN YO KI PWOPOZE NAN 
KONSTITISYON VIL WEST MIAMI AN 

 
Yap avize isiba ke dapre rezolisyon ki te adopte pa Vil West Miami, Florid jou 16 jiyè 
2014 la, yo pral soumèt amannman anba la yo ki te pwopoze nan Konstitisyon West 
Miami, Florid la bay votè yo nan eleksyon kap fèt jou 4 novanm 2014 la.  
Kestyon sou ki pou vote yo se:   
 

Amannman Konstitisyonèl Nim. 1 
Atik 3, Seksyon 3.02 – Kalifikasyon pou Okipe yon Pòs Politik ak Egzijans 
Konsènan Rezidans 
Èske se pou yo rejte fraz 1 ak 2 nan Atik 3, Seksyon 3.02, epi re-ekri yo konsa:  

(a) "Nenpòt elektè ki te rezidan Vil la pandan de (2) lane ki presede dat 
kalifikasyon pou yon eleksyon gendwa kalifye kòm kandida pou Majistra oswa 
Komisyonè Vil la." 
(b) "Grefye Minisipal la antan sipèvizè eleksyon Vil la va gen otorite kòm ajan 
pwosesis kalifikasyon pou eleksyon yo nan Vil la."? 

Èske se pou yo apwouve amannman ki dekri anwo la a? 
WI 250 
NON 251 
 

Amannman Konstitisyonèl Nim. 2 
Atik 3, Seksyon 3.04 – Konpansasyon ak Depans yo 
Èske se pou yo amande Atik 3, Seksyon 3.04, paragraf 3 konsa:  

"Komisyon an gendwa, pandan yon reyinyon regilye ki anonse alavans epi avèk 
yon vòt favorab 4/5, apwouve depans manm Komisyon an pou deplasman 
ak/oswa pèdiyèm, ki se pou benefis dirèk ak/oswa zafè dirèk Vil la.  Depans pou 
deplasman ak pèdiyèm yo limite jan sa endike nan konstitisyon Eta Florid la."? 

Èske se pou yo apwouve amannman ki dekri anwo la a? 
WI 252 
NON 253 
 

Amannman Konstitisyonèl Nim. 3 
Atik 3, Seksyon 3.07 – Referandòm sou Fòm Petisyon 
Èske se pou yo rejte epi amande Atik 3, Seksyon 3.07(5) konsa:  

"Lè yo soumèt bay biwo Grefye Minisipal la oswa biwo yon lòt ofisyèl Komisyon 
an deziyen yon referandòm sou fòm petisyon pou rejte yon òdonans, òdonans 
sila ki pwopoze pou revizyon an ap valab jiskaske rezilta referandòm sa a fin 
sètifye."? 

Èske se pou yo apwouve amannman ki dekri anwo la a? 
WI 254 
NON 255 
 

Amannman Konstitisyonèl Nim. 4 
Atik 3, Seksyon 3.08 – Majistra; Vis-Majistra 

Èske se pou yo amande Atik 3, Seksyon 3.08, premye fraz la, konsa:  
"Pou retire pouvwa Majistra a pou egzekite kontra ak tit pwopriyete.  Sa yo se 
fonksyon Manadjè Vil la."? 

Èske se pou yo apwouve amannman ki dekri anwo la a? 
WI 256 
NON 257 
 

Amannman Konstitisyonèl Nim. 5 
Atik 6, Seksyon 6.04 – Rapèl 

Èske se pou yo rejte epi amande Seksyon 6.04 la konsa:  
"Elektè Vil la ki kalifye ap gen otorite pou raple epi pou retire nan pòs li kèlkeswa 
ofisyèl Vil la, jan sa endike nan Konstitisyon Eta Florid ak/oswa Òdonans Vil West 
Miami, a kondisyon rapèl sa a, nan okenn sikonstans, pa rive anvan ekspirasyon 
yon lane apre eleksyon ofisyèl eli sa a.”? 

Èske se pou yo apwouve amannman ki dekri anwo la a? 
WI 258 
NON 259 
 

Amannman Konstitisyonèl Nim. 6 
Atik 8 – Pwogramasyon Tranzisyon  
Èske se pou yo rejte Seksyon 8.01, 8.05, 8.06, 8.07 ak 8.08 ki te adopte an 1949 
ansanm ak pwovizyon ki te adopte an 1978 ak 1980 ki an konfli ak rès Konstitisyon an 
epi ranplase li ak langaj ki annapre an: 

"Se pou yo rejte tout chanjman ki te fèt anvan sa nan Konstitisyon an ki pa 
konsistan ak Konstitisyon aktyèl la ak Amannman yo ki te apwouve nan eleksyon 
4 novanm 2014 la."? 

Èske se pou yo apwouve amannman ki dekri anwo la a? 
WI 260 
NON 261 
 

Amannman Konstitisyonèl Nim. 7 
Atik 8, Seksyon 8.05 – Kalandriye  

Èske se pou yo kontinye pwograme eleksyon yo nan dezyèm madi nan mwa avril chak 
lane chif pè? 
Èske se pou yo apwouve amannman ki dekri anwo la a? 
WI 262 
NON 263 
 

Tout elektè kalifye ki abite andedan lizyè Vil West Miami yo dwe elejib pou vote WI ou 
NON sou amannman ki pwopoze yo nan Konstitisyon West Miami an. Biwo vòt yo va 
louvri de 7:00 a.m. jiska 7:00 p.m. nan jou eleksyon espesyal la.  Eleksyon espesyal sila 
va fèt an konfòmite ak pwovizyon aplikab yo nan lwa Florid la ak Konstitisyon an ak Kod 
nan Vil West Miami, Florida. 
  
Annery Gonzalez  
Grefye Minisipal  
Vil est Miami 
 
 

 

 

 

 

 

 

 

 

 

 

 

 

 

      


